
NEKAZARIYA 

Zelayak laborea 
ona ta ugari, 
ziolarik ematen 
nekazariyari, 
ase eziñik arrek 
ematen zionaz, 
geiagoren naikeraz 
bizitzen zan penaz; 
eta beiñ an sagasti 
bat zuben aldatu, 
laboreaz gañera 
fruta zezan artu; 
bañan arbolak gota 
zijoazen gisan, 
zelaya laborea 
ukatzen asi zan, 
zeren arbolak zien 
indarra lurrari 
eteratzen, itzala 
emanaz berari: 
ala nekazariya 
penaz zan arkitzen, 
len ainbeste labore 

etzulako biltzen; 
bañan arbolak lorez 
janzi ziranean, 
poztu zan nekazari 
jarduna lanean, 
izango zubelako 
abostu obia; 
bañan denbora charrak 
galdurik loria, 
laborea erdiya 
ozta jaso zuben, 
eta sagarrik ale 
bat izan etzuben. 

. . . . . . . 

Zumu dena gauzari 
kendutzen bazaio, 
¿zer zumu berriz ari 
aterako zaio? 
bere neurri on batez 
asetzen eztanak, 
emango dizka bere 
burubari lanak. 

